
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৬৬
পাখীর কথা



 শিখিগণ এখন আর নৃত্য করে না; কামদেব তাহাদিগকে পরিত্যাগ করিয়া কলকণ্ঠ হংসগণকে আশ্রয় করিয়াছেন।




সম্পন্নশালিনিচয়াবৃতভূতলানি

স্বস্থস্থিতপ্রচুরগোকুলশোভিতানি।

হংসৈঃ সসারসকুলৈঃ প্রতিনাদিতানি

সীমান্তরাণি জনয়ন্তি নৃণাং প্রমোদম্॥






 ভূতল জলসিক্ত শালিধান্যে আবৃত; গো-কুল সুস্থভাবে অবস্থান করিতেছে; সারসহংসনাদে সীমান্তর ধ্বনিত হইতেছে।

 প্রস্ফুটিত কুমুদপুষ্পশোভিত, মরকতমণির ন্যায় দীপ্ত জলাশয়ে রাজহংস রহিয়াছে—





স্ফুটকুমুদচিতানাং রাজহংসস্থিতানাং

মরকতমণিভাসা বারিণা ভূষিতানাম্।




 মত্তহংসস্বনে অসিতনয়না লক্ষ্মীর ক্বণিতকনককাঞ্চীকে স্মরণ করাইয়া দিয়া শরৎ-শ্রী বিদায় লইতেছেন। বিদায়ের প্রাক্কালে নারীর বদনে শশাঙ্কশোভা রাখিয়া এবং মণিনূপুরে হংসকাকলী অর্পণ করিয়া তিনি চলিয়া যাইবেন,—






স্ত্রীণাং বিহায় বদনেষু শশাঙ্কলক্ষ্মীং

কামং চ হংসবচনং মণিনূপুরেষু

…               …               …               

কাপি প্রযাতি সুভগা শরদাগমশ্রীঃ।






 শরৎ চলিয়া গেল; হেমন্ত আসিল, তুষারপাত আরম্ভ হইল। হংসকাকলীকে অনুকরণ করিয়া রমণীর নূপুরনিক্কণহেমন্ত এখন আর শ্রুত হয় না। কিন্তু প্রফুল্ল-নীলোৎপল-শোভিত প্রসন্নতোয় সুশীতল সরোবরবক্ষে কাদম্বের উন্মত্ত প্রলাপ শোনা যাইতেছে।

		 এই পাতা শেষ সম্পাদিত হয়েছে ০৫:২২টার সময়, ৯ অক্টোবর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

